
يوه آکا شوانی جموں ہے محمد  مبا رک ماہر تے محمد  اشفاق  تيں خبر سُنو۔ پہلاں خاص  

 خاص خبر۔ 
<><><><><><><><><> 

۔مرکزی وزير ڈاکٹر جتندر سنگه نے گذشتہ اک دہائی مانہہ گهريلو تے عالمی سائينس    1٭
 غی ترقی  مانہہ بهارت غا کردار گی تعريف کی ہے۔ 

۔  نويں دہلی مانہہ اج اک  اعلیٰ سطح کميٹی نے  ون  نيشن ون  اليکشن ور اپنی رپورٹ   2٭
صدرِ جمہو ريہ دروپدی مُرمو نانہہ پيش کی۔    
۔ مرکزی  وزير داخلہ امت شاه نے کہيو ہے جے شہريت ترميمی قانون شہرياں نانہہ حق    3٭

 فراہم کرن غو قانون ہے تے يوه کسے غی شہريت نہيں  کهس سکتو۔ 
۔ تے ڈائريکٹر جنرل  پوليس آر آر سوين  غوکہنوہے جے  جموں کشمير مانہہ منشيات   4٭

 نانہہ روکن  خاطر دوہاں  سراں  تيں  سُرنگ کهونن غی لوڑ ہے۔ 

 خبراں غی تفصيل نال پہلاں محمد مبا رک ماہر۔  
Jatinder S&T 

سائينس تے تکنيک  غا وزير  ڈاکٹر جتندر سنگه نے  گذشتہ دہائی غے دوران  مُلکی تے   
عالمی سائينس غی ترقی  مانہہ بهارت غا کردار غی تعريف کی ہے۔ نوی دہلی مانہہ آتم نربهر  

بهارت خاطر اک  دہائی سائينسی  تکنيک”پينو رامہ“ غا عنوان توں  اک رپورٹ غو آغاز  
جيسی  کاميابياں  گو حوالو ديتاں وں    1کرتاں واں جناب سنگه نے  چندريان  تے آدتيہ ايل 

کہيو جے خلائی تحقيق مانہہ بهارت غی  مہارت ور زور  دتو گيو۔ جس نے  بهارتی  قوم  
نانہہ عالمی سطح ور  روشناس کرايو۔ وزير موصوف نے بهارت غا آن آلا گگن يان مشن  ور  

جے يوه بهارت غی حثيت نانہ مزيد اجُاگر کرے گو۔ يا دره   وی  فخر غو اظہا ر کيو  تے کہيو 
  جے اس رپورٹ مانہہ بهارت غی بے شمار  کاميابياں غو وی  احاطو کيو گيو۔

ONOE 

اک اعلی سطحی  کميٹی  نے  اج نوی  دہلی مانہہ  صدرِ جمہو ريہ  دروپدی  مرمو نانہہ ون   
نيشن  ون  اليکشن  ور اپنی رپورٹ پيش کی۔ ياد ره  جے اس اعلیٰ   سطحی  کميٹی  غی  

صدارت سابق صدرِ جمہو ريہ رام ناته کو يند کر رہيا تها۔ تے ياه رپورٹ مرکزی   وزير داخلہ  
واں مالياتی  کميشن غا سابق   15امت شاه، وزير  قانون و انصاف ارجن رام  ميگوال، 

چئيرمين  اين کے سنگه کی موجو دگی مانہہ پيش کی گئی۔ وزارت نے دسيو ہے جے ساری   
تجويز تے نقطہ  نظر ور غور  کرن توں بعد اعلیٰ سطحی کميٹی بيک وقت انتخابات کران  

ر لوک سبها، عوامی تے ريا ستی  قانون ساز اسمبلياں  خاطر دو قدمی طريقہ کا ر  غا طو ر  و
غا  بيک وقت انتخابات کرايا جا ئيں گا۔ دوجا مرحلہ مانہہ بلدياتی   تے پنچائيتی   انتخابات  

نانہہ لوک سبها عوامی تے رياستی قانون ساز اسمبلياں غے نال اس طرح ہم آہنگ کيا جا ئيں  
گا  تا نجے بلدياتی تے پنچائتی انتخابات لوک سبها نمائندگان غا انتخابات غا سو دِناں  غے  

اندر  کرايا جا ئيں تے ريا ستی قانون ساز اسمبلياں غی کميٹی نے يوه وی  کہيو جے   
ہی درجہ  غا انتخابات مانہہ استعمال خاطر اک ہی انتخابی فہرست انتخابی    3حکومت غا 

 تصويری  شناختی   کا رڈ ہونو چاہيے۔ 

Voter JK 

لکه غو   11غی منسوخی تيں بعد  جموں کشمير مانہہ ووٹراں غی گنتری مانہہ   370دفعہ  
اپنا پہلا ريا ستی  اسمبلی  انتخابات  ووٹرريکارڈ باہدو ہوؤ ہے۔ اس گنتری  مانہہ شامل ہون آلا 

مانہہ اپنی حقِ رائے دہی غو استعمال کر سکيں گا۔ آکا شوانی جموں گا نامہ نگا ر  غی اطلا ع  
  45لکه  39لکه تهی جن مانہہ 76مانہہ ووٹڑاں  غی کُل گنتری  2019غے مطابق  سال  

مانہہ    2023تک    2024ہزار  خواتين شامل تهيں۔ پر اک جنوری38لکه  36ہزار مرد اور 
لکه تيں  بده گئی ہے۔   86شروع ہون  آلی ووٹر نظر ثانی مہم مانہہ ووٹراں غی گنتری  

لکه غے قريب ووٹراں  غی گنتری  مانہہ با ہده غی   11تيں  بعد  2019جہيڑی  سال 
غی منسوخی تيں بعد ہلی واری مغربی پاکستانی پناه گزيناں     370نشاندہی کرے۔ دفعہ  

والمکی سماج، تے گورکها برادری جيسی بکه بکه برادرياں  غا لوکاں  نے شہريت حاصل کی  
ہے۔ اور جموں کشمير مانہہ انتخابات غا حوالہ سنگ  لوکاں مانہہ جوش و خروش  بده گيو  

ہے۔ ووٹراں  غی گنتری  مانہہ باہدا نانہہ شہريت غا حقوق حاصل کرن  آلی بکه بکه برادرياں  
غا نتيجہ مانہہ نواں  پايا جان آلا جوش و جذبہ نال منسوب کيو جا سکے۔ جس غا  نتيجہ   

نانہہ ہٹان  با رے فيصلو کيو گيو ہے۔ واضع ره  جے  اس تيں پہلاں  مذکو    370مانہہ دفعہ 
ره   برادرياں  نانہہ ريا ستی قانون ساز اسمبلی، پنچائيت تے بلدياتی  چناواں مانہہ حقِ رائے  

دہی غو اختيار  نہيں  تهو۔ واضع ره  جے  مذکو ره   برادری لوک سبها غا انتخابات مانہہ   
 حق ِ رائے ديہی رکهيں تها۔

Start Up Policy JK 

بکه بکه شعباں غی نشاندہی کی ہے  جن  ور نوی سٹارٹ    10جموں کشمير انتظاميہ نے    
غے تحت خصوصی توجو دتی جا ئے گی۔ آکا شوانی جموں غا   2027تيں    2024اپ پاليسی  

نامہ نگا ر  غے مطابق  مذکو ره   شعباں  مانہہ خوراک غا  عمل با رے   سرگرمياں  سميت  
ذراعت تے اتحادی شعبہ شامل  ہيں۔ اس پاليسی غے مطابق سرکا ر  بکه بکه اسٹارٹ اپ   

نظام  مانہہ شراکت داراں بشکا ر  کم کاج غی سرگرمياں نانہہ عملان خاطر تکنيکی سپورٹ  
يونٹ بناوے گی۔ اس سلسلہ مانہہ ٹی ايس  يو حوصلہ افزا معاملات، وی  سی  ايفز غا تعاون  

مانہہ ضروری مدد فراہم  کرے گو۔ سرکا ر نے  اور اس پاليسی ور کامياب عمل  در آمد   
اسٹاٹ اپس نانہہ در پيش رکاوٹاں مانہہ حل کڈن  با رے  اک فيڈ بيک نظام  وی  تشکيل دين  

تک معروف   2047غو فيصلو کيو ہے۔ واضع ره  جے  جموں کشمير انتظاميہ نے سال 
اسٹارٹ اپ ماحولياتی نظام  بهارت وچوں  اک غا  طو ر ور جموں کشمير مانہہ قائم  کرن با  

ہزار   2رے   متهيو ہے۔ مذکو ره   پاليسی غے تحت جموں کشمير انتظاميہ نے کہٹوں کہٹ 
بہراں مانہہ جموں کشمير مانہہ قائم کرن با رے  نشان متهيو ہے۔  5نواں  اسٹارٹ اپ اگلا   

Thakur Parsar Bharati 

اطلا عات و نشريات با رے  وزير  انوراگ سنگه ٹهاکر نے  گذشتہ روز  پر سار بهارتی اور   
ڈی ڈی  نيوز  تے آکا شوانی غی ويب سائٹاں وروں  اک  خبراں  با رے  سانجهی خدمات  

غے نال نال ائير موبائيل ايپ  ور  وی   تازه ترين  خبراں  غو آغاز کيو ہے۔ اس موقع ور   
بولتاں واں   مذکو ره   وزير  نے کہيو کہ عوامی نشريات ادِاراں  غا طو ر ور  دور درشن  

تے آکا شوانی نے  کئی بہراں  تيں اپنی خدمات فراہم  کی ہيں اور اپنا نيٹ ورک غے ذريعے  
مقامی  زباناں   نانہہ مُلک غا کونا کونا مانہہ  ہر فرد تک روشناس کرايو  ہے تے نال ہی ہر  



پہنچائی ہيں۔ انُ نے  کہيو کہ پرسار بهارتی ہنُ خبراں  غا شعبہ مانہہ بکه  بنده تک معلومات  
بکه زباناں  مانہہ ويڈيوز، آڈيو، تصوير تے تحريری مواد فراہم  کرن  واسطے تيار ہے۔ وزير  

دہائياں تيں آکا   8موصوف نے  اس نانہہ اک انقلابی قدم قرار دتو۔ انُ نے کہيو کہ پچهلی  
جيسی   91شوانی معلومات پہچان مانہہ اہم  کردار ادا کر رہيو ہے۔ انُ نے  کہيو کہ کويڈ  

عالمگير وباء غے  دوران  اس نے بڑو کردار نبهايو ہے۔ اطلا عات و نشريات غا سيکريٹری  
سنجے جاجو نے کہيو کہ اخبارات اور خبر رساں نيٹ ورک غو ہميشہ تيں  اک تيں متا فيڈ   

ور انحصار کيو جا ئے۔ اور ياه پرسار بهارت ايس ايچ اے بی ڈی غی  جيت وے  گی۔ انُ نے  
اعتما د  غو اظہا ر کيو کہ  شبد بہتر بنائی گئی ويب سائٹاں تے خبررساں  اداراں  اور لوکاں   

 تک معلومات پہنچان با رے  فائده مند ثابت وے گی۔

EMS 
بهارتی صنعتاں  غی وزارت نے بهارت مانہہ برقياتی گڈياں  يعنی ای  وی   نانہہ اپنان با رے   

غو اعلان کيو ہے۔   2024عمل نانہہ تيز کرن  واسطے اليکٹراک مو بيلٹی پروموشن اسکيم  
سو کروڑ روپياں غو   5وزارت نے   کہيو  ہے کہ مذکو ره  سکيم غے تحت چار مہينہ تک 

مجموعی  خرچ نافذ کيو جا ئے گو۔ جہيڑو اگلا مہينہ غی اک تا ريخ تيں لے غے رواں  سال  
غا  جولائی مہينہ تک جا ری   ره  گو۔ وزارت نے مزيد دسيو جے مذکو ره  سکيم  غے تحت  

ای    5صرف دو پہياں آلی برقی  گڈی ان  مراعات غے اہل ويں گی۔ جن مانہہ صرف ايل۔
رٹ تيں علا وه   اعلیٰ درجہ غی بيٹرياں  سنگ ليس شده  رکشا، رجيسٹرڈ آٹو موبائل، ای  کا

صرف ای   وی  ايس  ہی مراعات غے  تا بع ويں  گی تا نجے اعلیٰ درجہ غی ٹيکنالوجی غی  
لکه   3ترقی   غی حوصلہ افزائی کی جا سکے۔ وزارت نے اندازولايو  ہے کہ اس سکيم تيں 

ہزار تيں متی  برقی  گڈياں   غی مدد وے  گی۔ وزارت نانہہ امُيد ہے کہ ياه برقی  گڈياں    72
نانہہ تيزی نال اپنا مانہہ باہدو وے گو۔ اور مُلک مانہہ صنعتی تے ماحولياتی نظام  غی  سبز  

 نقل  و حرکت تے ای  وی مانہہ ترقی  نانہہ مزيد  بہتری  فراہم کرے گی۔

 يہ خبر تم آکا شوانی جموں  تيں سُن  رہيا ہيں  خبراں غا  با قی  حصّہ نال  محمد اشفاق عديم۔ 
Shah CAA 

مرکزی  وزير  داخلہ امت شاه  نے  دُہرايو ہے جے شہريت ترميمی قانون سی  اے  ا ے   
شہريت غا حقوق فراہم کرن آلو قانون ہے  تے يوه کسے   توں شہريت کهس نہيں  سکتو۔  
اک  نيوز  ايجنسی   نانہہ انٹريو ديتاں  واں جناب شاه  نے کہيو سی  اے  اے افغانستان،  
بنگلہ ديش تے پاکستان توں آن آلا ہندو، بوده، عيسائی، سِکه، پارسی تے جين مذہب غا  

لوکاں  نانہہ حقوق تے شہريت فراہم کرے گو۔ تے انُہاں نانہہ  مساوی حقوق حاصل ويں گا   
تے وے  بهارتی  شہری بن جا ئيں گا۔ نال ہی اليکشن  وی  لڑ سکيں گا۔ تے ايم پی، ايم ايل  

سکيں گا۔ انُہاں  نے  واضع  کہيو ہے جے شہرياں غا  اے، سی  ايم، تے وزير  وی  بن  
قومی رجيسٹر اين آر سی  غو  سی  اے  اے  سنگ کوئی تعلق نہيں۔ انُہاں نے  مزيد کہيو  

جے اقليتاں نانہہ ڈرن غی کوئے ضرورت نہيں کيونجے سی  اے  اے   مانہہ شہريت کهسن  
غو کوئے وی   انتظام  نہيں ہے۔ جناب شاه نے يوه وی  کہيو جے کسی واسطے دروازه بند  

نہيں کيا گيا تے  مسلماناں نانہہ وی  شہريت حاصل کرن  واسطے درخواست دين غو حق ہے۔  
غے بشکا ر  بهارت مانہہ داخل ہوا   2014دسمبر  31توں  1947اگست   15تے جہيڑا لوک 

 ہيں انُ غو مُلک مانہہ خيرمقدم ہے۔ 

DGP Narco Trade 
جموں کشمير پوليس غا سربراه آر آر سوين  نے  کہيو ہے جے منشيا ت  غی تسکری اک   
بڑی   للکار غا طو ر ور  باندے آرہی ہے۔ اور پوليس تے دوجا حفاظتی  دستاں  نانہہ اس   

سنگ موثر طريقہ  سنگ نمڑن  واسطے دوہاں  سِراں  تيں سُرنگ کڈن  غی لوڑ ہے۔ پوليس  
سربراه نے  کہيو کہ جموں کشمير مانہہ منشيات غی تجارت اک بڑی للکار غا  طو ر ور  ابُهر  

رہی ہے۔ اور اس  ور مناسب انداز مانہہ توجو دينی وے  گی۔ جس واسطے ہمناں دوہاں   
پاساں تيں سُرنگ کُهنن غی لوڈ ہے۔ ياه گل  انُ نے   چهنی ہمت جموں  مانہہ منشيا ت  غی  

کرن تيں بعد کہی۔پوليس سربراه نے کہيو کہ کشمير مانہہ  لت اور ذہنی بحالی مرکز غو افتتاح 
بدهتا وا منشيا ت  غا کاروبا ر  سنگ نمڑنو اک مشکل کم ہے۔ ور پوليس اس نانہہ سنبهالن   

واسطے پرُ عزم ہے۔ انُ نے کہيو کہ اس حقيقت نانہہ ديکهتاں واں کہ جموں کشمير اک  
سرحدی  ريا ست ہے۔ جہيڑی مُلک غا  مغرب مانہہ واقع  ہے۔ ہيروئن  نے براؤن  شوگر  

جيسی منشيات غی بہت بڑی  کهيپ گوانڈی مُلک تيں آرہی ہے۔ انُ نے  کہيو کہ حاليہ ماضی  
تک گهريلو چرس ہی صرف اک للکار تهی اور اس غی شموليت محدود تهی۔ ور ہنُ اس مانہہ  

شموليت ہيروئن غا طو ر ور  زيا ده   ہے اور  براؤن شوگر يعنی بہوکی نانہہ بڑی  مقدار  
 مانہہ اس پاسے بهيج دتو جا رہيو ہے۔ 

<><><><><><><> 
DD Application 

علا قائی خبراں  گا شعبہ دور درشن  مرکز جموں  نے صوبہ جموں گا  سارا ضلعاں مانہہ  
سٹرينگرز غو   5سٹرينگرز غی شموليت خاطر درخواست طلب کی ہيں۔ جموں ضلع واسطے

ضلعاں  واسطے دو  دو سٹرينگرز غو انتخاب کيو جا ئے   9انتخاب کيو جا ئے گو تے با قی  
گو۔ منتخب لوکاں توں  توقع کی جا ئے  جے وے   ڈی ڈی  نيوز  جومں  خاطر خبراں  غے   
قابل واقعات غو احاطو کريں  تے ضرورت پين ور  مسائيل غی ريپورٹينگ وی  کريں گا۔ يا د  
ره  جے  درخواست غو عمل مکمل طو ر ور  آف لا ئين  ہے تے درخواست  جمع کران غی  

خواست واسطے فارم  ويب سائيٹ ہے۔ واضع ره  جے در 2024اپريل  6آخری  تا ريخ    
www.ddindia.gov.in 

وروں  ڈاؤن لوڈ کر سکيں  يا ہيڈ آف دور درشن جموں غا  دفتر توں حاصل کر سکيں۔ تے   
درخواست فارم  ڈی ڈی  نيوز جموں غا فيس بکُ تے ٹويٹر ہينڈلز وروں وی  ڈاؤن لوڈ کيا جا  

 جا سکيں۔
<><><><><><><> 

PM First Time Voter 
وزير اعظم  نريندرمودی نے  اک  ويڈيو  پيغام  سانجهو کيو جس نل مُلک  بهر مانہہ ووٹراں   

گا جوش  و خروش  نانہہ اجُاگر کيو گيو۔ سماجی ميڈيا پوسٹ ايکس مانہہ جناب مو دی  نے   
کہيو جے  بهارت غا طول و عرض مانہہ نوجوان”ميرا پہلا ووٹ ديش کيلئے“ جيسا نعره   

 نانہہ بلند کرہيا ہيں۔ 
<><><><><><><> 

PM Ekta Ka Prateek 
وزير اعظم  نريندرمودی  نے  اج اک  نجی ٹيلی ويزن غے ذريعے ”سٹيچو آف يو نيٹی،   

ايکتا کا پراتيک“ غا عنوان ور اک  دستاويزی شماره نانہہ سانجهوکيو۔ اک سو شل ميڈيا پو  
سٹ مانہہ جناب مو دی   نے  کہيو جے اس  عظيم شان   سٹيچو آف يو نيٹی کی نسبت سنگ  

جا ری  کر ده اس  دستاويزی  شماره   نانہہ ديکهن سنگ بڑو تجربو حاصل وے  گو  تے  



اس نال ہر کوئے جلدی توں جلدی کيواڈيا غو دورو کرن غی خواہش کرے گو۔ انند ايل رائے  
غی ہدائيت کا ری   مانہہ بنائی گئی  دستاويزی فلم  دُنيا غا سب  توں اوچا مجسمہ غی تعمير  

انگيز تکميل انتہائی محنتی  کوششاں غو  ثبوت ہے۔  غا ابتدائی نظريہ توں  لے غے حيرت   
<><><><><><><> 

 اس غے نال ہی خبراں غو يوه بليٹن ختم ہوؤ۔ 


